
KVINA CAPITRO

La vagonaro ekmovigis. En la kupeo estis malvarme. La petrol-
Jampo palpebrumante lumigis la kadukan internon. Dika glaci-
ornamajo kovris la fenestrojn de la vagono.

Johano, tirinte sin en anguleton, senvorte rigardis la rustan
anson de la interkupea pordeto. La virino, por varmigi, premis
sin forte al li. |

Kontrai ili sidis korpulenta kamparano ronkante.

— Johano Jurovi¢, faru ion, ke li éesu ronki, — diris §i nerve.
— Mi ne povas elteni la ronkadon. |

Johano mallatte ekfajﬁs La ronkado iom mallattigis. La vi-
rino ekridis. | | |

' — Vi estas tre lerta, Johano Jurovié. Mi uzos & tiun rimedon
¢e mia edzo. Li terure ronkas. '

Johano mallatite rimarkis.

— Kion vi farus en mia ¢ambro? Precipe, kiam Varga ronkas.
Li Sajnas senfeligi vulpon dum la dormo.

La konduktoro venis kun kontrolanta milicano.

— Dokumentojn, gesinjoroj! Dokumentojn!

Johano montris sian pasporton. Gi kaj la biletoj estis en ordo

Nun la milicano ekskuis la dormantan vilaganon.

— He! Vekigu! Montru la dokumenton! |
La kamparano dormeme elposigis eluzitan kartonon kaj -
transdonis gin. Dum la milicano gin rigardis, la kamparano de-

nove ekdormis kaj ekronkis terure.

La virino §topis la orelojn per la fingroj. La milicano kaj la
konduktoro ridegis.

— La bileton, sinjoro! La bileton! — skuis lin la konduktoro.

— Nu! Kion?

— La bileton, sinjoro!

— Aha! Tuj ... tuj

La kamparano post longa penado trovis la bileton en iu in-
terna poSo de sia vesto, kie li gardis ankal sian monon. — Unu-
kaj trirublaj bankbiletoj falis el la poSo. Johano prenis kaj donis
ilin en la manon de la dormema kamparano.

— Nu! Kion vi volas? — demandis la kamparano kaj senkomp-
rene rigardis la monbiletojn.

— Via mono! Vi faligis ilin, — klarigis Johano.

— Jes? ... Mia mono? ... Nu bone! — kaj li Sovis ilin en la po-
“Son de sia pantaloho

La milicano kaj la konduktoro ridante foriris.

La kamparano tuj ekdormis. Denove komenc1g1s la ronkado
Johano fajfetis. La ronkado éesis, sed nur por momen_tOJ. La
virino nervozigis.

- Tiel estis dum la tuta, duonhora vojago.

La vagonaro haltis antali la stacidometo. La virino rapldls
antatien kaj Johano estis sekvonta §in, kiam ies mano lin re-
tenis.

Johano turnis sin kaj la kamparano singarde cukaurlgardante
flustris hungarlingve al li. |

— Kamarado! Ne iru hodial en la urbon!

— Kial? S

— Mi ne povas diri pli. E¢ tio, kion mi diris, estas jam tro

multa.
' — Mi devas akompam tiun &i sinjorinon en la urbon.

—Cusi estas via amatino?
— Ne.

La kamparano eklevis la sultrojn.
— Faru kion vi volas! Mi nur bonintence avertis vin, samlan-

dano.

Ekstere la virino atendis.

— Sinjoro Bardy! Rapidu! Estas froste, — §i vokis J ohanon

Johano atente rigardis la vizagon de la nekonato.

— Kiu vi estas?

La kamparano senresponde disbutonumis sian mantelon kaj
montris rugan rubandeton sur sia brusto. Momenton li retenis
Johanon, subite li elvagonigis kontratflanke kaj kurante tra la
reloj malaperis en la apudan arbaron.

Johano surprizite kaj konjektante malbonon sekv1s lin per
rigardo.

— Sinjoro Bardy, kio estas al vi? — interesigis la virino, Kiu
intertempe denove envagonigis. '

— Nenio grava! — respondis distrite Johano.

La virino esploris la seriozan mienon de Johano.

 — Cu io okazis?
+— Jes! Io okazis kaj mi ne scias k10n fari.

— Kio?

— Hodiati nokte io okazos en la urbo. VerSajne §ango de
regimo.

— Kiel do? A

— Mi ne scias, sed tiu ¢éi kamparano havas la insignon de bol-
Sevikoj. |

— Nu, tiun multaj havas kaj nenio.

— Sed li avertis min, ke mi ne iru en la urbon.

— Kaj vi ektimis! — diris la virino. Al Johano §ajnis iom da
malrespekto en §ia voéo. |

— Mi ne timas, sed eviti malagrablajon estas pli prudente ol
kuri kun la kapo al muro.

— Vi do ne volas min akompani hejmen?

61



— Tion mi ne diris. Kio ajn okazos, mi devas akompani vin.
Vi ja estas hodiau sub mia gardo.

Ili elvagonigis kaj ekiris al la urbo.

La nokto silentis. Giaj malgrandaj lampetoj palpebrumis dor-
meme inter la blankaj nuboj.

Johano kaj la virino rapidis tra la senhomaj stratoj, stratetoj.
Kelkfoje atdigis longe tirata bojado.

— La hundoj maltrankviligas, — rimarkis mallatite Johano.

— Ciunokte ili maltrankviligas, — kaj moketo aperis en §iaj
okuloj. |

— Ne Ciunokte. Mi jam centfoje vagadis nokte en la urbo,
sed neniam estis tiel mortSajna la urbo ... Rigardu tiun dometon.
Tie logas Medvedjuk, la tigro. Tiu domo fruvespere ¢iam estis
luma. Nun la fenestroj dormas. La tigro antatsentas dangeron.
Mi kuragus veti, ke li jam ne estas en la urbo.

— Kial vi nomas sinjoron Medvedjuk ,,tigro’? L

— Car 1i estas vera tigro. La rusaj soldatoj donis al li & tiun
nomon. Ni, militkaptitoj nur transprenis la trafan epiteton.
Pri kruelan homon mi neniam konis. Li estas kruela kaj sanga-
vida. |

— Sed la tigro havas tre ¢arman edzineton kaj beletan fileton.
Lia edzino tre placas al via amiko. Dosky tre simpatias kun §i. -

— Dosky? Li nur kompatas la malfeli¢an virineton kaj la kna-
beton. Tiu ¢i kompato naskigis en li, kiam la tigro logis kun sia
familio en nia militkaptitejo kiel komandanto. Post la vizito de
la svisa Ruga Kruco oni translokis lin en la urbon per subita
ukazo. | ' b

— Jes, mi rememoras. Oni multe parolis pri tio en la urbo.

— Pro diversaj kruelajoj li devis forlasi sian postenon. Lia
plej abomena kruelajo estis, kiam dek barakojn plenajn de mi-
litkaptitoj li ordonis ekbruligi. En ili estis pli ol tri mil malfeli-
Culoj, suferantaj je ekzantema tifo. Ili ¢iuj mortis kaj i e¢ fan-

faronis, ke jen estas la plej efika rimedo por haltigi la epide-
mion.

La virino ektremis.

— Cu al vi estas malvarme? — demandis Johano.

— Ne! ... Mi vidas antati mi tiujn malfeliculojn, kiuj post la
najlitaj pordoj pereis en la flamoj ... Ni rapidu!

Ili ekrapidis. La domo de la prokuroro estis preskau &e la alia
ekstremo de la urbo kaj ili apenall faris la duonon de la dis-
tanco. ,

El iu apuda strato subite rusa patrolo el dek soldatoj kaj unu
suboficiro venis renkonte al ili.

— Cu vi vidas, sinjorina mosto, la patrolo estas pli granda ol
ordinare?

— Jes! — respondis la virino. En §ia voéo oni povis rimarki
malagrablan surprizon.

La patrolo haltis. Gia komandanto alparolis ilin.

— Dokumentojn!

- Johano montris sian pasporton. La komandanto rigardis kaj
redonis gin. Nun li rigardis la vizagon de la virino, lumigante §in
per la manlanterno.

— Nu bone! |

Li salutis la virinon kaj mallatite komandis al la patrolo.

— Maar-su!

La patrolo ekmarsSis, sed la komandanto ankoral postrestis
minuton kaj flustre diris al ili: | |

— Rapidu kaj §losu forte la pordojn. Kiu ajn bruus, frapus, ne
malfermu!

— Cu okazos i0? — demandis la virino, ne povante kasi sian
timon.

— Kontraurevolucio! ... Ankoratl ne certajo, sed spiocnoj
raportis, ke bolSevikaj bandoj cirkulas éirkat la urbo kaj volas
ataki la urbon. Cu la sinjoro prokuroro estas hejme?

— Ne! Li vojagis ankorat frumatene al Tockoesavsk.

— Hm! Domage, ¢ar la bandoj venas el tiu direkto.

La virino ektremis. La suboficiro rapidis al siaj subuloj.

— Johano Jurovi¢, mi timas. |

— Ne timu! Li diris, ke ankorail ne estas certe ... Ni rapidu!

Preskat kurante ili atingis la longan straton, ce kies fino jam
vidigis la belaspekta domo de la prokuroro. Apenau ili faris
kelkajn pasojn, el la malproksimo audigis pafado.

— Jen! Gi jam komencigas, — flustris la virino kaj forte
premis sin al Johano.

— Eble gi estas nur senkatiza alarmo — Johano provis trank-
viligi §in. | o

Ili atingis la domon. Johano malslosis la pordegon kaj trans-
donis la slosilon al la virino. |

— Zorge §losu la pordegon! — li diris kaj premis §ian manon
por adiato. : i

La virino forte ekkaptis lian manon. '

— Kion vi volas?

— Mi iras hejmen.

— En tia dangera tempo? . |

— Ne grave! Vi opiniis antail nelonge, ke mi estas malkuraga.
Mi nur vin avertis pri la dangero, mi timis nur pro vi. Adiau!

— Ne, ne, ne! Vi devas resti! En tia tempo devas esti viro en

la domo.
— La bone §losita pordego pli bone defendos vin, ol mi sen

armilo.

Subite atdigis bruo de veturilo kaj la pafado estis pli latita
kaj ofta. Ce la fino de la strato aperis armita trupo.

— Je 1a amo de Dio! Venu! — kriis la virino kaj tiris Johanon

en la korton.




La pasoj de la trupo pliproksimigis. Johano S$losis la porde-
gon. Ankat la riglilon kaj la fermostangon li prizorgis atente.
Dume la virino frapis la pordon de la vestiblo.

Post kelkaj minutoj interne atdigis dormemaj pasoj.

— Kiu? — demandis ratuka virina voco. |

— Malfermu, Marusa, malfermu! Mi estas, — $§i respondis
tenante Johanon ¢e la mano.

La pordo malfermigis, ili enrapidis.

— Zorge Slosu la pordon, Marusa!

La pelton §i jetis for de si.

— Cu la fenestro-fermiloj estas fiksitaj, Marusa?

— Jes! — murmuris la knabino. |

Johano pendigis sian kaj §ian peltojn sur vestpendilon.

— Cu vi pretigis la samovaron?

— Jam de longe!
~ — Nu bone. Portu gin en la cambron!

La servistino iris en la kuirejon kaj ili pasis en la éambron.
Agrabla varmo akceptis ilin.

- La virino turnis la butonon de la elektra lampo. Johano staris
en la mezo de la ¢ambro kaj lia unua rigardo renkontis la gran-
dan portreton de la edzo, kiu $ajnis riproce rigardi lin.

Si ekgemis, kvazan liberiginte de Sargo.

- — Dank’ al Dio! Ni estas ekster dangero.

Johano nenion diris. Li estis profundiginta en la observado de
la portreto.

— Kion vi rigardas?

— Vian edzon. |

— Kie? — §i demandis kun pretera ektremo.

— Tie. Sur la muro ... Vidu kiel riproce 1i rigardas nin!

— Vi havas viglan fantazion.

La servistino venis en la ¢ambron kun la samovaro. Si metis
gin sur la tablon kaj atendis pluajn ordonojn. |

— Kion vi volas, Marusa?

— Mi volis demandi, ¢u vi deziras ion?

— Nenion Marusa, nenion. Vi povas foriri.

La servistino ekiris al la pordo, sed la virino haltigis §in.

— Marusa! Kiel fartas la bubeto?

— Li estis iom maltrankvila, sed antati unu horo li ekdormis.

— Vi povas foriri por dormi. |

— Jes!

La servistino restis senmova, rigardis sian sinjorinon kvazai
havante ion por diri. '

— Cu vi volas ion, Marusa?

— Nenion! ... Mi nur havis malbonan songon ... Mi vidis la
sinjoron tute sanga en mia songo Kkaj tio ne 31gn1fas ion bonan
Ankat vin mi vidis en blanka kitelo kaj vi .

— Mi ne estas scivola pri viaj songoj, — interrompis §in la
virino. t

— Bone, — la knabino levis la Sultrojn kaj murmuris kvazat al
si, — sanga kdrpo kaj blanka kitelo signifas malfeli¢on ... Mia
avino estas jam tre maljuna kaj §i ¢iam diris, ke la songoj antau-
montras la sorton ... Mi nur volis diri ...

Si forlasis la éambron.

Johano ankoral staris en la mezo de la ambro. Supersticaj
sentoj vekigis en li. La virino, kvazai instinkte dlvemnta ilin,
iris al Johano kaj milde ¢irkalprenis lin.

Johano per delikata protesta gesto liberigis sin el la Cirkau- -
plektantaj brakoj.

— Via edzo estas en dangero. Mi sentas tion ... Oni persekutas
lin. Mi sentas tion ... Cu vi ne sentas? |

La virino staris momenton, kvazal kaptite de ia terura suges-
to, sed poste nerve ekridante §i iris al la tablo por pret1g1 la teon.

— Malvarme estas al mi, mi dez1ras glaseton da teo. Cu vi
deziras gin kun lakto?

Johano nenion respondis. Li sidigis apatie, rigardis la orna-
mojn de la tablotuko. Ili estis broditaj r0z0j, grandaj rugaj
rozoj, sed pro la ofta lavado ili §ajnis nur grandaj sangmakuloj.
Almenat la fantazio de Johano vidis ilin tiaj.

La virino metis glason da vaporanta teo antau Johanon, ek-
tusis lin por veki el la apatio.

— Jen la teo! .

Johano levis la kapon, sed lia rigardo renkontis tiun de la ed-
za portreto. La virino, kun subita decido, iris al la muro kaj tur-
nis la bildon aliflanken.

- _ Nu! Cu bone?

— Kial vi turnis gin? Kial vi turnis gin? — demandis Johano
kaj lia voco esprimis teruran timon. — Oni kutimas turni la bil-
dojn de la mortintoj ...

— Johano! — §i ekkriis.

—Returnu gin! Returnu gin!

La virino, sub la sugesto de Ci tiu nerve kaj krude ripetata
ordono, jam etendis sian manon al la bildo, kiam iu forte ek-
frapis la pordegon. ‘

Si rigidigis pro ektimo.

La brua frapado sur la pordego r1pet1gls Post momento
atidigis rapidaj padoj sub la fenestro kaj iu kun freneza obstino
frapadis la eksteran fenestrotabulon.

— Malfermu la pordon! — kriis Johano kaj li salte levigis de la
tablo. — Marusa! Marusa! Malfermu la pordegon! |

Marusa ektiminte kuris en la éambron. Johano kriis.

— Marusa, venu kun mi malfermi la pordon!

— Vi frenezigis, Johano! Vi frenezigis. Cu vi forgesi, kion
diris la patrolkomandanto? Al neniu: ni malfermu la pordon
dum tiu ¢éi nokto! ,
~ — Al neniu jes, sed al via edzo ni devas gin malfermi. Marusa,
portu la §losilojn! |

La knabino kuris en la vestiblon. La virino haltigis Sin.

— Marusa! Marusa! Ne kuragu malfermi!

La ekstera bruo sonis kaj sonis, ankorau pli forte, pli males- E
pere. . : | .

Johano krude pusis la knabinon en la vestiblon kaj eltiris la
keston de la skribotablo. Li seréis revolveron. |

Ekstere cesis la frapado, sed eksonis krioj. Lautaj sovagaj
krioj. |

Johano fine trovis la revolveron, ekkuris al la pordo, sed la
virino jetis sin al lia kolo.

— Johano! Kion vi volas fari? Vi volas, ke oni mortigu nin!
[li estas sovagaj, brutaj kamparanoj! ... Johano! Marusa, ne lasu
lin! Dio mia!

— Lasu! Lasu min! Via edzo staras antal la pordego kaj oni
persekutas lin! Mi sentas tion. Mi antalisentas tion! Marusa la
slosilojn!

Marusa staris tremante kun la §losiloj en la mano kaj ekplorls

— Kion fari? Kion fari? — §i gemis. |

— Eh! Lasu! — kriis Johano kaj per ¢iuj fortoj li pusis de si
la virinon. Si falis sur la kanapon.

En tiu momento ekstere ektondris pafo. La bruo Gesis mo-
menton, por poste eksplodi pli furioze.

En la ¢ambro atidigis krako kaj bruo de rompiganta vitro. La
edza portreto falis de la muro kaj gia vitro rompigis en cent
pecojn.

Johano rigardis tien kaj ekkriis terurite.

— Vi mortigis vian edzon! Vi mortigis vian edzon!

La supersti¢o kaptis ambau virinojn. Marusa, genuante antal
la sankta lampeto, plore gemadis. La virino, baraktante sur la ka-
napo, Siradis siajn harojn. El la tria ¢ambro eksonis infanploro.
Johano kun mieno de frenezulo rigide rigardis la portreton de la

edzo, kiu kap-altere, kvazali masko de mortinto, kusis apud la
muro.
Ekstere la bruo farigis tute freneza Ratikaj I'ldegOJ ehis tra la
stratoj kaj oni povis klare audi voCon:
— Lasu lin, kamaradoj! Cu vi ne vidas, li ne povas veni plu?
Johano rékonsciigis kaj iris al la vestiblo por malfermi la por-
don. Marusa sekvis lin. La virino kuris en la trian cambron al sia
ploranta fileto. |
‘Johano malfermis la pordon de la vestiblo kaj atiskultis.
Sur la strato estis latita disputo.
— Li devas veni kun ni!
— Cu vi ne vidas, kamarado, ke li ne povas?
"~ — Sed li deVas, mi diras ... Dum la nokto de la libereco ¢iu
devas veni kun ni. |
- Nunralke oni ekkantis.

Fine falis en polvon la idol’
Venkas ¢lon la volo de I’ popol’
Fine falos de trono Giu reg’

' Kaj triumfos egaleco de la leg’.

Ce la fino de la kanto ektondris pafo.
— Lasu, mi diris! — diris akra voéo kaj iu forte frapis la por-
degon per kalkanumo. — Ni iru!
- La ekstera trupo ekiris kun latita ridego kaj sonls la kantado
en akompano de pafoj.

Kamaradoj alvenis venka hor .
Kaj tagigo purpuras en la kor .
Nia ruga standardo flirtas nun
Kaj la burgoj tremtimas pro la pun’ ...

La kantado pli malproksimigis. Johano iris al la pordego. Ma-
rusa sekvis lin. |

— La §losilojn, Marusa! | | |

La knabino donis la §losilojn. Si premis siajn orelojn al la por-
dego. |

— Auskultu, Johano Jurovi¢ — §i diris kun tremanta voco. —
Li stertoras, kvazau li sputus sangon el la gorgo ... Auskultu!

Johano singarde malfermis la pordegon. En la sama momento
vira korpo, kvazal senvive, falis al lia brusto. Johano preskal
perdis la ekvilibron. '

Kun la helpo de Marusa li trenis la stertorantan viron en la
korton. La luno eklumigis la vizagon de la viro kaj Marusa ek-
Kriis.

— Ivan Nikolaevic!

— Kiu? — demandis Johano surprizite.

— Ivan Nikolaevic Radcenko! La servisto Ce la tribunalo.
Hodiati frumatene li portis la sinjoron per glitveturilo al Toc-
koesavsk. _

— Cu 1i estas vundita? — demandis Johano kaj dume 1i reslosis
la pordegon.

Marusa ekridis. |

— Ne, tute ne! Li estas ebria ... Kiel porko li estas ebria.

— Kie estas la sinjoro? Demandu lin, Marusa! Tockoesavsk
estas tritaga vojo de ni kaj li jam revenis ... Demandu lin!

Marusa ekskuis la senpovan viron, kiu kuSis sur la tero kaj
malfacile, kvazal stertorante spiradis, kradadis ¢iumomente.

— Ivan Nikolaevié¢! ... Cu vi atidas!? ... Ivan Nikolaevig!!

La viro malfermis la okulojn kaj mucide ridetis.

- — Kamaradoj, alvenis venka hor’ ... — li komencis kanti, sed
liaj lastaj vortoj jam dronis en dormo. |

— Ni nepre devas ekscii, kie li lasis la sinjoron prokuroron, —
diris Johano kaj ankat li ekskuis la ebriulon. — Ivan Nikolaevic!
Cu vi atidas? ... Rekonsciigu! 6

— Je ... s! — singultis la ebriulo.

— Kie estas via sinjoro! | |
— Kaj tagigo ... fine polvo ... n la idol’ ... — kantis plu Rad-

¢enko.
Johano per sia tuta forto ekskuis la ebriulon kaj kr1e ripetis la
‘demandon.

— Ivan Nikolaevié! Kie vi forlasm la sinjoron prokuroron?
Radéenko ekridis. ' |
— Li estas bona homo ... Li estas bo ... na hoomo!
— Bone! Boone! Mi scias, sed kie vi 1a51s lin? ... Homo, pa-
rolu! | B
RadCenko viSis la vizagon per sia negkovrita mano. Marusa.
kelkfoje vangofrapis lin. Johano konstante skuis kaj penis levi
lin de la tero. |
_ Ivan Nikolaevi¢! Cu ne honte al vi?! — riprocis lin Marusa
— Porko vi estas, vera porko! |
— Homo! Parolu je 1a amo de Dio! Kie estas via sinjoro?
RadZlenko, kun videbla penado, klopodis ordigi siajn pensojn. .
— La sin ... joro ... Eh! ... Mi ne sci ... as, — kaj la ofta sin-
- gﬁltado apenan lasis lin paroli.
— Kie li logas? — demandis Johano la knabmon
— Citie,enla gardena dometo.
— Cu li havas edzinon?
— Jes.
— Voku $in tuj! »
Marusa ekiris al la gardeno. Sur la sojlo de la vestiblo aperis
la sinjorino kun knabeto dujara sur sia brako.
— Kio estas, Johano Jurovié? — §i demandis.
— Ivano Nikolaevi¢ venis hejmen tute ebria ...
— Ah! ... Ivan Nikolaevi¢? ... Kaj kion li diras?
— EC unu sagan vorton ni ne povis ekscii de li ... Li estas
kvazal porko. ' '

Radéenko komencis kanti. | |

— Kama ... radoj ... maradoj ... doj ... doj ... doj ... — kaj li
ekndegls |

La sinjorino reiris internen por gardi la knabeton de malvar—-
mumo kaj post minuto §i revenis sola.

Radéenko ankorat kantis.

— Fine falis ... ¢ar vere falis ... ¢ar deviiiis fa ... li la ... idol’.

La sinjorino ekkatris al la ebriulo.

— Ivan! ... Ivan Nikolaevié! .

_ Ivan Nikoa! ... Nikla ... Hehe! — komencis mediti la ebria
viro. — Kiu estas Ivan Nikolaevi¢? Kiu? ... Kiiiuu? ... Iv¢jo Nik-
lovié estas mi. Mi estas Nikolav ... Pro diablo ... Mi ne po ... vas
" eldiri ... Hehe! Mi estas ... mi essss ssS ... sss ... Silentu! ... Si ...
lentu!

La virino skuis lin. A

— Ivan! Kie vi forlasis mian edzon‘? .Cu vi atdas?

Radéenko large malfermis la okulojn, kvazal montri, ke li
estas en tute sobra stato. |

— Nat ... nature mi atdas! Kial ne atdi? ... Mi hav ... as ore-
lojn. Mi audas vikajili... Jes! ;

— Ivan — daurigisla demandadon la v1r1no — Cu oni mortigis
mian edzon? |

— Kial mortigi? Kial mort ... 1i... gi?

— Car 1i ne revenis kun vi.

— Li ne venis, éar li ne volis, — kaj li kantante daurlgls lati la
melodio de la marseljezo. — Li ne veenis, Car li iiris for ... tram-
tratam ta ... tam ta tam. |

— Cu li ne diris ion al vi?

Radéenko daurigis la kantadon.

— Kaj li diris jen leteeero, donu tiion al edzin’

— Cu 1i donis leteron al vi?

— Jes li donis leteron tra trara ..

— Kie? Kie estas la letero?

Radcenko kun largaj gestoj daurigis la kantadon.

— En la poo§’ de I’ mantel’, ta tara ta ...

Johano traserCis la poSojn de la ebriulo kaj trovinte la leteron
transdonis gin al la virino. Si kuris kun gi en la domon vokante

Johanon post si.
— Venu, Venu! ... Lasu tiun porkon. Lia edzino jam venas

por li.

Johano ekiris al la vestiblo. La edzino de Ivan Nikolaevié ve-
nis kun latta blasfemado tra la gardeno.

Johano estis jam sur la sojlo, kiam li atidis la bruon de la sin-
sekvaj vangofrapoj, per kiuj la edzino regalis sian edzon.

Radcéenko plenpulme kantis.

— Fine falis en polvon la idol’ ...

— Falis vi en polvon, vi, ebria porko, ke Dio sekigu vian gor-
gon! Vi, fava porko!

Johano iris en la cambron. |
~La virino sidis sur la kanapo kaj legis la leteron. Apud §i sidis
sia fileto. Johano haltis atende antat §i.

Fininte la legadon §i senvorte transdonis la leteron al Johano.
Li komencis legi la disjetitajn liniojn.

Amata edzino!

Terura situacio devigis min forlasi la hejmon. Mi mensogis al
vi, dirante ke oficialajoj vokas min al Tockoesavsk. Ne pro tio
mi foriris. La menSevika regimo falis kaj mi, kun kelkaj, devas
min savi per kuro. Kiam vi legos tiun ¢éi leteron mi jam estos
malproksime de la urbo. Mi savas min por vi. Post la paso de la
uragano, espereble baldail, mi revenos al vi.

Mi rifugas kun sinjoro Medvedjuk, kies spionoj ankorait §usta-
tempe avertis nin pri la dangero. Kien ni iros, mi ankoraii ne
scias, sed eC se mi scius, mi ne kuragus sciigi vin nun pri tio.

Mi estas plena de timo pri vi, sed mi esperas, ke la virinojn
indulgos la nova regzmo ka] gi ne vengos la forkurintojn je iliaj
senkulpaj parencoj.

Cion vi trovas en ordo en mia skribotablo. La dokumentom
transdonu al tiuj, kiuj venas en la nomo de la nova registaro kaj -
penu akiri ilian favoron por vi. Turnu vin por defendo al sinjoro
Bardy, kies samlandano estas unu el la ¢efuloj de la ruga armeo.
Li verSajne ne rifuzos sian helpon al vi kaj al nia malgranda
Fedja. Li estis al mi ¢iam bona amiko, kiu havas koron por la
malfeliculoj. Mi ne estos sendanka al li post mia reveno.

Ne maltrankviligu pro mi, car, kiel eble plej baldat, ni revidos
unu la alian. Ciu tage kisu anstatati mi la malgrandan Fedja! Czam
rememoros pri vi via malfeli¢a edzo. Fed]a

Dum la legado la virino atente rigardis la mienon de Johano.
Gi jen esprimis doloran surprizon, Jen ekflamis pro subita k;o-
lero.

Nun 1i redonis la leteron. Senvorte. Estis silento dum kelkaj
minutoj. |

La virino levigis de la kanapo, iris al la skribotablo kaj fermis
la leteron en la tirkeston.

— Nu! Kion vi opinias? — $i komencis. |

Tohano ne respondis. Turmentaj pensoj atakis lin. Kion diri
at kion fari? Terura situacio. Lasi virinon al la duba protektado
de militkaptito, kiu mem estas sen defendantoj. Kiamaniere li
povus gardi $in kaj §ian fileton kontrat tiuj, kiuj venos en la no-
mo de la ndva'regimo? Li e_s'tas ja fremdulo en tiu &i lando, kie
li ne havas civitajn rajtojn. Kial pensis guste pri li la forkurinto?

— Cu vi ne havas opinion, Johano Jurovi¢, at via opinio estas
‘tiel profunde ofenda, ke _vi’ne kuragas gin diri?

— Ne!

— Kial vi ne diras do?

— Car mi ne scias, kion diri kaj kion fari.

— Vi estas prava. En via situacio ankall mi ne povus tuj deci-
di. Mi eC ne indignas pro tio. Sed mi devas rimarki ion. Mia edzo
forlasis nin je la duba favoro de vandaloj. Tion mi ne bedatras,
gar, se gi estas puno, mi meritas gin. Mi neniam amis lin, natize
mi turnis min ¢iam de li. Sed 1i trudis al vi neelporteblan respon-
decon per sia peto kaj tio éi estas tre gena kaj tre hontiga afero
por mi. Mi vidas, ke vi ne volonte akceptas la protektadon. Mi
komprenas vin. La sola argumento, kiun mia edzo havas por
senkulpigi sin, estas, ke inter la soldatoj kaj gvidantoj de la nova
regimo estas ankau viaj samlandanoj.

— Sinjorina mosto ...
— Ankoral mi ne finis ... Mallonge: mi devas konfesi, ke mia

edzo konas mian neestingeblan amon al vi.

— Katja!

— Ne timu! Mi mem diris tion al li. Mi mem!

— Kaj 1i? |

- — Li silentis, ¢ar li ne havas rajton fari riprocojn al mi. Mi
levis lin al tiu pozicio, kiun li okupis gis nun.

— Mi ne komprenas vin.

— Estas malfacile kompreni tion, éar la plena konfeso eble
detruus nian amikecon. E¢ tiun atoman estimon, kiun vi sentas
al mi, mi perdus per la sciigo de la vero. |

— Vi devas esti pli sincera.

— Ne postulu tion, Johano Jurovié! Ne postulu tion!

La virino kun petega mieno staris antati Johano. Li ekkompa-
tis §in. |

— Vi estas prava, Katja. Mi ne havas rajton demandi vin.

La virino iris tute proksimen al li kaj diris kun certeco en sia
voco.

— Nur vi havas rajton, Johano, kaj neniu krom vi. Mia edzo
jetis min al vi. Mi apartenas de nun al vi. Nur al vi!
Si karese ¢irkatibrakis Johanon. |

Johano staris senmove. Liaj pensoj vagadis tre malproksime.
~Li vidis antat si siajn proprajn. La infano sur la kanapo, la viri-
" no, flustranta amajn vortojn, kiel iam lia edzino, la intima var-
mo de la hejmo fremda, kiu senese mistifikas lin, la tuso de
karesantaj manoj, ¢io ¢i dum momento Sajnis belega songo, kiu
katenis lin. |

— Johano, mi estas via. Mi estas via rajta posedajo. Li donis
min al vi, ankat 1i donis vin al mi ... Kaj mi amas vin, J ohano '
tiel sincere, tiel smdone kiel ankorau neniu amis vin .

La virino, sentante sian superecon, premis sin al la brusto de
Johano, Johano ne kontratstaris. Li ne sciis, kion diri?

— Johano! Ankal vi amas min! — §i flustris. — Vi ne povas
tion nei plu. Ankatl vi amas min, Johano. Vi, mia kara, mia sola
konsolo! |

Kaj $i etendis siajn lipojn por kiso. Johano prenis §ian blon-
dan kapon inter 51ajn manojn kaj senvorte rigardis al Siaj brllan-
- taj okuloj. | |

— Kisu min! — spiris la virino apenat atideble.

Johano jam forgesis pri Cio. Li vidis nur la ridetantan tenton
antall si. Li sentis la varmegan spiron de la soifaj 'lipoj. Lian
animon sklavigis la potenca sugesto de la flamantaj okuloj kaj
lin kaptis neretenebla sopiro. |
-~ — Katja! ... Katja! ... — 1i ﬂust‘ris-sinforgese kaj liaj lipoj jam

estis tuSontaj la Siajn.
— Al paéjo! ... Al paéjo! — ekplorls la infano sur la kanapo.
Johano subite rekonsciigis. Al li Sajnis, kvazal lia propra in-
~ fano estus lin avertinta. Flamrugo de honto kaj kolero ekbrulis
sur liaj vangoj. La virinon 1i forpusis de si kaj ekkriis plengorge.

— Marusa! ... Marusa!

La virino, terurite de la mieno, tremante rigardis lin.
— Kio estas al vi? ... Kio okazis?

'— Nenio okazis! Nenio! Dank’ al Dio! ... Dio intervenis. Li
gvertis min per la buSeto de via infano ... Kvazai mia infano es-
tus kriinta.

Histerie ekridis la virino, Johano kriadis.

_ Marusa! ... Marusa!

— Kion vi volas? — §i demandis kun subita konsternigo.

— Mi volas foriri el tiu ¢i domo ... Mi volas foriri tuj, por ne-
niam reveni ... |

— Johano! |

La virino falis antat li kaj spasme Cirkatprenante lia_jn‘kru-'
rojn §i petegis. , " | '

— Johano! Ne foriru! ... Ne forlasu min ... Kompatu min! ...
Johano, kompatu min! | |

Johano penis liberigi sin de la virino,l kiu en malespera ba-
rakto tenis lin preme. |

— Marusa! ... kriis Johano, kaj senpacience li rigardis al la
pordo.. . |

-La manoj de la virino tusis la revolveron, forgesitan en la
poSo de Johano. Kun subita decido Si elpoSigis gin kaj saltle-
vigis. | | |

- — Iru! Iru, sed en la sama momento, kiam vi transpa$os la
sojlon, mi estos mortinta ... Iru do!

Johano saltis al la virino, penis forpreni la dangeran ilon el
§ia mano. La infano krie ploris. La pordo malfermigis kaj
Marusa kuris en la éambron kun hirtaj haroj, dormema vizago. -
Ekvidinte la revolveron en la mano de sia sinjorino, §i terurite
ekkriis. -

— Jesuo mia! Sinjorino!

Johano eltordis la revolveron, jetis gin en angulon de la camb-
ro. La virino silente ekploris kaj fale sidigis sur la kanapon. Si
Cirkatiprenis sian fileton, kisadis lin freneze, senhalte.

Marusa staris senkonsile, rigardis jen al sia sinjorino, jen al
Johano, kiu rompite pro la tumultaj okazajoj falis teren antal
la virino kaj klinis sian kapon sur §iajn genuojn.

Longa silento. Marusa piedpinte iris al la angulo kaj levis la

forjetitan revolveron.

— Dio mia! Dio mia! — §i gemadis mallatite. — Sanga korpo,
blanka kitelo ne signifas bonon ... Mi diris ja ... Dio mia!

La mano de la virino movigis kaj karese palpadis la hirtigin-
tajn harojn de Johano.

— Johano Jurovié! ... Cu vi povus pardoni min ... Johano
Jurovic...

Si denove ekploregis. Johano haltigis la karesantan manon
kaj kisis gin.

Marusa milde ekpusis Johanon kaj mallatiite demandis.
— Cu la sinjoro prokuroro mortis?

Johano rezigne respondis.

— Jes! ... Li mortis por éiam ...

